
   ద్వత్తాపాంధతమఃప్రదీపమయుఁ డాత్మస్వామి భాసిల్లె  శ్రీ

   దత్తాత్రేయగురుం డనంగ జగదంతర్యామి యై మున్నిలన్. 20 




టీక . సత్తామాత్రుఁడు=సత్తయె, (ఉనికియె, లేక దేశకాలవస్తువులవలనఁ గలుగు మార్పులు లేక పోవుటయే) , స్వరూపముగాఁ గలవాడును, నిర్విశేషుఁడు = భేదములు, విచారములు, ధర్మములు లేక నేకస్వరూపుఁడై యుండువాఁడును, తను. . . . ప్రకాశకుఁడు - తను = స్థూలసూక్ష్మకారణశరీరములను, సర్వేంద్రియ = సమస్తములగు నింద్రియములను, ప్రాణ = ప్రాణములను, హృత్ = మనస్సును, (సంకల్పముఁజేయు నంతఃకరణము) చిత్త, (సందేహించునట్టి యంతఃకరణము) అహంకృతి = అహంకారమును, (ఇది. “ఈపని నెట్లైనను జేయుదును” అని యుక్తాయుక్తవిచారణము కూడఁ జేయక త్వరపడు నంతఃకరణము,) ధీ=జబుద్ధిని (ఇది యుక్తాయుక్తవిచారపూర్వకముగఁ గార్యములను నిశ్చయించు నంతఃకరణము. అంతఃకరణ మొక్కటియే యైనను, అయావృత్తులచే, అనఁగా ఆయావృత్తులు గలిగినసమయములయందు ఆయాపేర్ల చే వ్యవహరింపఁబడుచున్నది. అని తెలిసికొనవలయు) ప్రకాశకుడు = ప్రకాశింపఁజేయువాఁడును, సత్... కాయుండు - సత్ = సత్యమును, చిత్ = జ్ఞానము, తోష= ఆనందమును, కాయుండు = స్వరూపముగాఁ గలవాఁడును, విద్వత్ ...మయుఁడు- విద్వత్ = జ్ఞానులయొక్క, తాప = తాపత్రయ మనియెడు, అంధతమః = గాఢాంధకారమునకు, ప్రదీపమయుఁడు = దీపముతో సమానుఁడు" (పోఁగొట్టువాఁడు) అగు...ఆత్మస్వామి= పరబ్రహ్మరూపుఁడు, శ్రీదత్తాత్రేయగురుండు అనంగన్  = శ్రీదత్తాత్రేయాచార్యుఁ డనుపేర, జగదంతర్యామి యై = సర్వాజగత్తులను నియమించువాఁడై,
ఇలన్ = ఈభూమియందు, మున్ను = పూర్వకాలముస, భాసిల్లెన్  = ప్రకాశించెను. (కలఁ డనుట).

తా. దేశకాలవస్తువులచేఁ గల్గు భేదములు లేక (సర్వదేశములయందును, సర్వకాలములయందును సర్వవస్తువులయంచును ఒక్క రూపముగ నుండుచు) మనోబుద్ధిచిత్తాహంకారములకు సాక్షియై సచ్చిదానందరూపుఁ డై యాశ్రితు లగువారి తాపత్రయముల నడంచుచు, నొక్క కూటస్థపరబ్రహ్మము (భ్రాంతి లేని జీవుఁడు) సకలజగంబుల నియమించుచు, దత్తాత్రేయాచార్యుం డనుపేర భూమి పై వెలుఁగొందు
చుండెను.



క. ఆదత్తాత్రేయగురు, శ్రీదివ్యపదారవిందసేవాది శ్రీ   

   మోదుఁడు ప్రత్యక్షప్ర, హ్లాదుం డన శ్రీజనార్దనాహ్వయుఁ డొప్పున్.




టీక.  ఆదత్తా...దుఁడు-ఆ దత్తాత్రేయగురు = దత్తాత్రేయాచార్యునియొక్క శ్రీ = మంగళకరము లైనట్టియు, దివ్య= ఉత్తమోత్తమము లైనట్టియు, పదారవింద =

		 ఈ పేజీలో చివరి మార్పు 5 నవంబరు 2021న 02:55కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

